ԾՐԱԳԻՐ
Լևոն Ներսիսյանին նվիրված
«ԿԿՈՐՑՆԵՆՔ ԻՆՁ ԵՎ ՔԵԶ` ԲՈԼՈՐԻՍ ԿԿՈՐՑՆԵՆՔ…»

հեռուստատեսային տեսաֆիլմի
1. Կազմակերպության անվանում

«Հրանտ Մաթևոսյան» մշակութային բարեգործական հիմնադրամ 

2. Կազմակերպության գտնվելու վայր

Հայաստան, Երևան

3. Ծրագիր
3.1 Բովանդակություն

Լևոն Ներսիսյան արվեստագետի, մտածողի, մանկավարժի կյանքը մի քանի սերնդի համար եղել է ոգեշնչման, ազատ, անկախ Հայաստանի երազի, պայքարի ձգտման ու ճշմարիտ, ազնվագույն կյանքի օրինակ: 

Ծնվելով հայ կինոյի և թատրոնի մեծ դերասանի՝ Հրաչյա Ներսիսյանի ընտանիքում, Լևոն Ներսիսյանն ընտրում է արվեստագետի, գեղագետի ճանապարհը, բայց այդ ճանապարհը լինում է խութերով, անհանգստություններով: Այդ ճանապարհը չի լինում դյուրին, քանզի Լևոն Ներսիսյանը չի կարողանում ընդունել համահարթվելու, համակերպվելու ժամանակի հրամայականները՝ ներսում ունենալով ազատ, անկախ Հայաստանի փափագը:

Նյարդն է լինում Լևոն Ներսիսյանի կենսաձևի ողնաշարը:

Նրա դուստրը, ընկերների զավակները, ուսանողները, խոհակիցները, նրա կյանքի վկաները հիմնական պատումի մասն են լինելու, ողնաշարը, որի վրա հավաքվելու է Լևոն ներսիսյանի նյարդը: 

Ներկայացնելով Լևոն Ներսիսյանին, դրվագներ պատմելով նրա զարմանալի կյանքից, Լևոն Ներսիսյանին հիշելու են նախևառաջ որպես մի մարդու, ում համար ազատության, ազատամտության, ազատատենչության գաղափարները վեր էին ամեն ինչից, անկախ Հայաստանը վեր էր ամեն ինչից և լինելով նրանց կողքին՝ անընդհատ ու անդադար սովորեցնում էր մտածել, պայքարել, ընդվզել, գնալ գաղափարի, երազի ետևից:

Նա ընկերություն է անում իր ժամանակի նվիրյալ անձանց՝ Երվանդ Քոչարի, Վիգեն Իսահակյանի, Մհեր Մկրտչյանի, Ազատ Շերենցի և այլոց հետ, նրանց հետ նստում է երևանյան իր սիրելի սրճարանում, նրանց շրջապատում են մարդիկ, որոնք հետո պիտի ներկայացնեն հայ մշակույթը և գաղտագողի լսում են նրանց զրույցները:

Նա յուրահատուկ առաջնորդ է դառնում մի քանի սերնդի համար:

Նա իր մեջ մարնավորում է նաև Երևանը, քաղաքային մշակույթը, ձուլվելով այդ մշակույթի մեջ, իրենով անելով այդ մշակույթը, այն վերադարձնում է մարդկանց:

Նա նկարահանվում է կինոյում՝ ունենալով ներկայանալի արտաքին, թավ ձայն, անկրկնելի ճարտասանություն, ինտելեկտուալ մեծ պաշար ու կինոյում նույնպես մարմնավորում է հոգևոր Հայաստանի, ազատ, անկախ Հայաստանի համար պայքարող, զիջումների չգնացող մարդուն:

Նրա համալսարանական ուսանողները վկայում են, որ Լևոն Ներսիսյանը սիրահարված էր կյանքին և իր այդ սերը փնտրում է իր համալսարանական գործունեության մեջ: Լինելով արտասահմանյան գրականության դասախոս, խոսելով արտասահմանյան գրականության, հիմնականում անտիկ շրջանի գրականության մասին, կարևորում էր հոգևորի լինելությունը, հոգևորի գաղափարը և այդ հոգևորի մեջ տեսնում էր հոգևոր Հայաստանը:  

Լևոն Ներսիսյանը տեսնում է իր երազած անկախ Հայաստանը: Տեսնում է բավական առաջացած տարիքում, մարմնով ավելի թուլացած, բայց մտքով նույն պայքարողը, նույն մարտիկը: Անկախության տարիներին Լևոն ներսիսյանն ապրում է բոլոր այն դժվարությունները, որ բաժին են ընկնում իր պաշտելի ժողովրդին՝ պատերազմ, տնտեսական դժվարություններ, ցուրտ, հոսանքազուրկ քաղաք, մութ բնակարան, որի մեջ սակայն Լևոն Ներսիսյանի լույսն է:

Ծածկոցներով փաթաթված վարպետը այդժամ նույնիսկ հորդորում է պայքարել հանուն նոր Հայաստանի, հանուն ազատության, հանուն անկախության պահպանման՝ հիշատակելով, որ քանի դեռ չենք կերտել Հոգևոր Հայաստանը, չենք ունենալու անկախ Հայաստան, որովհետև անկախությունը նաև հոգևոր ազատություն է:

Հոգևոր ապրումները նրան կհասցնեն միայնակության, մեկուսացումի: Նա կմահանա ծանր պայմաններում, սակայն մահվան շնչում անգամ չի վարանի մի պահ դուրս գալ իր մեկուսի կյանքից ու հորդորել, որ «կկորցնենք իրեն, կկորցնենք բոլորիս, եթե չկերտենք ազատ ու հոգևոր Հայաստանը»:

3.2 Նպատակ

Հեռուստատեսային տեսաֆիլմի միջոցով պատկերել Լևոն Ներսիսյան արվեստագետի, մարդու, մտածողի, մանկավարժի կյանքի ելևէջումները: 

Նոր, երիտասարդ սերնդին, որն անկախության սերունդն է, ներկայացնել այն մարդկանց, այն անհատականություններին, որոնք տասնամյակներ շարունակ իրենց ազատականությամբ, իրենց անկախականությամբ, ազատության և անկախության գաղափարներին իրենց նվիրվածությամբ սերունդների մեջ ներարկել են անկախ Հայաստանի տեսլականը, արթնացրել են անկախ Հայաստանի երազը, սովորեցրել են սիրել հայրենիքը, երազել հոգևոր Հայաստան, պատրաստել այդ հոգևոր Հայաստանն ունենալուն: 

3.3 Անցկացման վայր

Հայաստան, Երևան

3.4 Անցկացման ժամկետ

Սեպտեմբեր-դեկտեմբեր

3.5 Ակնկալվող արդյունքներ 

Համացանցային մշտական ցուցադրության արդյունքում Լևոն Ներսիսյանի կերպարի միջոցով հատկապես երիտասարդության, նոր սերնդի՝ որոնք էլ հիմնականում webtv.am մշակութային ինտերնետ հեռուստատեսության և ընդհանրապես համացանցային լսարանի մեծ տոկոսն են կազմում, միշտ արթուն պահել հայրենիքը սիրելու, հայրենիքի համար աշխատելու, մտածելու, հայրենիքը չլքելու, հայրենիք, երկիր պետություն ստեղծելու գաղափարները:

Լևոն Ներսիսյանի ըմբոստ կերպարի միջոցով ցույց տալ, թե որն է իրական ըմբոստ մարդու տեսակը, որպեսզի հայրենիքը սիրող ըմբոստ մարդու իրական կերպար ձևավորվի:
